LIGJ
Nr. 8388, daté 5.8,1998

PER GRUMBULLIMIN E ARMEVE DHE MUNICIONEVE LUFTARAKE

Né mbéshtetje té nenit 16 té ligjit nr.7491, daté 29.4.1991 "Pér dispozitat kryesore
kushtetuese™, me propozimin e Késhillit t¢ Ministrave,

KUVENDI POPULLOR
| REPUBLIKES SE SHQIPERISE

VENDOSI:

KREU |
DISPOZITA TE PERGJITHSHME

Neni 1
Obijekti i ligjit

Me kété ligj rregullohen dorézimi vullnetar, grumbullimi i detyrushém, regjistrimi i arméve
dhe i municionit luftarak gé mbahet pa lejé, si dhe pércaktohen masat gé u shérbejné forcimit té rendit
publik dhe parandalimit té krimeve.

Neni 2
Parimet e procesit t& grumbullimit té arméve

Procesi i grumbullimit t& arméve respekton mbrojtjen e té drejtave dhe té lirive themelore té
njeriut dhe shogérohet me sensibilizimin e opinionit, pér té siguruar mirékuptimin ndérmjet shtetasve
dhe forcave politike per arritjen e géllimeve té kétij ligji.

KREU II
KOMISIONET PER GRUMBULLIMIN E ARMEVE

Neni 3
Komisioni Qendror pér Grumbullimin e Arméve

Pér té realizuar procesin e grumbullimit t¢ arméve né Republikén e Shqipérisé krijohet
Komisioni Qendror pér Grumbullimin e Arméve, me kété pérbérje:
- zBvendéskryetari i Késhillit té Ministrave

dhe ministri i Pushtetit Lokal kryetar
- ministri i Rendit Publik zévendéskryetar
- ministri i Mbrojtjes anétar
- kryetari i SHIK -ut anétar
- shefi i Shtabit té Pérgjithshém té ushtrisé anétar
- drejtori i pérgjithshém i policisé anétar
- drejtori i pérgjithshém i pushtetit lokal anétar
Neni 4

Komisionet e prefekturave pér grumbullimin e arméve

Prané ¢do prefekture krijohen komisionet e prefekturave pér grumbullimin e arméve, me kété
pérbérije:

- prefekti - kryetar

- drejtorét e policisé né prefektura - zévendéskryetaré

- kryetarét e késhillave té rretheve - anétaré



- kryetarét e bashkive - anétaré
- komandantét e njésive ushtarake - anétaré

Neni 5
Komisionet lokale pér grumbullimin e arméve

Komisionet e prefekturave pér grumbullimin e arméve, nisur nga shtrirja dhe problemet gé
duhen pérballuar né procesin e grumbullimit t& arméve, krijojné komisione lokale t& grumbullimit té
arméve prané njésive tokésore-administrative mé té vogla, nén juridiksionin e prefekturés gé mbulohet
prej tyre.

Anétaret e komisioneve lokale caktohen nga prefekti, duke ndjekur, ku éshté e mundur, po até
strukturé té komisioneve té prefekturés.

Komisionet lokale raportojné pérpara komisionit té prefekturés.

Neni 6
Detyrat e. Komisionit Qendror pér grumbullimin e Arméve

Komisioni Qendror pér Grumbullimin e Arméve ndjek né vazhdimési procesin e grumbullimit
té arméve dhe jo mé pak se njé heré né muaj analizon punén e béré. Ai funksionon né bazé té
rregullores sé punés, e cila duhet té miratohet nga Késhilli i Ministrave jo me voné se 2 javé nga hyrja
né fuqgi e keétij ligji.

Komisioni Qendror pér Grumbullimin e Arméve, né bashképunim me geveriné organet e
pushtetit lokal, organet e forcave té armatosura, organizatat jogeveitare dhe ato ndérkombétare
organizon fushata mbarékombétare pér sensibilizimin dhe grumbullimin vullnetar té arméve dhe
municionit luftarak. Ngarkohet Késhilli i Ministrave té nxjerré aktet nénligjoré pér organizimin e
kétyre fushatave.

Komisioni Qendror pér Grumbullimin e Arméve nxjerr vendime dhe udhézime té
detyrueshme pér komisionet e prefekturave dhe ato lokale.

Neni 7
Raportimet e Komisionit Oendror pér Grumbullimin e Arméve

Komisioni Qendror pér Grumbullimin e Arméve informon, té paktén njé heré né ¢cdo 2 muaj
Késhillin e Ministrave, me njé raport té shkruar, pér ecuriné e procesit, pér sasiné dhe llojin e arméve
dbe té municioneve luftarake té grumbulluara, dhe pér problemet gé dalin.

Kuvéndi Popullor rnund té thérrasé né ¢do kohé pér raportim krvetarin e Komisionit Qendror
pér Grumbullimin e Arméve, pér ta informuar pér ecuriné e procesit té grumbullimit té arméve.

Raportet e Komisionit Qendror pér Grumbullimin e Arméve béhen publike né organet e
medias.

Neni 8
Detyrat e komisionit té prefekturés pér grumbullimin e arméve

Komisioni i prefekturés ndjek né vazhdimési procesin e grumbullimit té arméve dhe, jo mé
pak se njé heré né muaj, raporton prané Komisionit Qendror pér Grumbullimin e Arméve.

Né bazé té udhézimeve dhe té vendimeve té& Komisionit Qendror pér Grumbullimin e Arméve,
komisionet e prefekturés organizojné fushata pér sensibilizimin dhe pér grumbullimin vullnetar té
arméve dhe té& municioneve.

Komisioni i prefekturés, né bashképunim me kormisionet lokale, pércakton grafikun e
shkeljes sé terrenit nga sektori i policisé pér grumbullimin e arméve.

KREU 111
GRUMBULLIMI | ARMATIMIT DHE SEKTORI | POLICISE PER GRUMBULLIMIN E
ARMEVE



Neni 9
Sektori i policisé sé rendit pér grumbullimin e arméve

Krijohet sektori i policisé pér grumbullirnin e arméve né varési té drejtorit té Pérgjithshém té
Policisé né Ministriné e Rendit Publik

Sektor i policisé pér grumbullimin e arméve krijohet edhe prané drejtorive té policisé né
prefektura, si dhe né komisariatet e policisé, nén juridiksionin e prefekturés.

Sektorét e policisé pér grumbullimin e arméve jané pjesé pérbérése e policisé sé rendit.

Neni 10
Detyrat e sektorit té policisé pér grumbullimin e arméve

Sektori i policisé pér grumbullimin e arméve ka pér detyré grumbullimin vullnetar dhe té
detyrueshém té armatimit. Né kryerjen e késaj detyre ai do té mbéshtetet edhe nga sektorét e tjeré té
policisé, si dhe nga policia ushtarake.

Grumbullimi i arméve dhe i municionit mbetet detyré parésore e té gjithé sektoréve té policisé
sé rendit, pavarésisht nga krijirni i sektorit té policisé pér grumbullimin e arméve.

Sektori i policisé pér grumbullimin e arméve dhe municionit luftarak bashképunon dhe kérkon
ndihmé nga organet e pushtetit lokal.

Neni 11
Detyrat operative té sektorit té policisé sé rendit pér grumbullimin e arméve

Punonjési i sektorit t& policisé pér grumbullimin e arméve u bén thirrje shtetasve pér
dorézimin vullnetar té& arméve dhe, kur ka té dhéna té bazuara, ushtron kontroll né banesa ose lokale
mbi persona sipas dispozitave té Kodit t& Procedurés Penale.

NEé raste té veganta sektori i policisé pér grumbullimin e arméve mund té kérkojé nga personat,
té ciléve u béhet thirrje pér dorézim vullnetar té armatimit, t€ deklarojné me shkrim nése mbajné ose jo
pa leje armé dhe municione.

Personat gé pengojné ose kundérshtojné policiné pér grumbullimin e arméve, pér zbatimin e
detyrave té pérmendura mé sipér, ndéshkohen sipas dispozitave té Kodit Penal.

Nenl 12
Roli i policisé ushtarake

Policia ushtarake kryen detyra né interes té zbatimit t& kétij ligji, pér grumbuilimin e arméve
dhe té€ municionit.

Ministri i Mbrojtjes dhe Ministri i Rendit Publik, me udhézim té pérbashkét, pércaktojné rolin
dhe detyrat e policisé ushtarake, né mbéshtetje té sektorit té policisé pér grumbullimin e arméve.

Neni 13
Bashképunimi me organet shtetérore dhe shtetasit

Organet shtetérore, ato té pushtetit lokat dhe shtetasit, kur marrin dijeni pér vendndodhjen e
arméve dhe té municioneve. gé mbahen pa leje, jané té detyruar té njoftojné sektorin policisé pér
grumbullimin e arméve, si dhe ¢do sektor té policisé.

Personat gé informojné pér sasi té médha armésh dhe municioni té fshehur, kur ky informim
rezulton i sakté, shpérblehen. Kushtet pér verifikimin, si dbe masa e shpérblimit do té té vendosen nga
Késhilli i Ministrave, jo mé voné se 15 dité nga hyrja né fuqi e kétij ligji

Neni 14
Bashképunimi me komisionet e prefekturés

Policia pér grumbullimin e arméve, gjaté veprimtarisé sé vet, mban parasysh grafikun
pércaktuar nga komisioni i prefekturés pér shkeljen e terrenit, si dhe sinjalizimet dhe kérkesat e



organeve té pushtetit lokal dhe té shtetasve.
Armét dhe municioni i grumbulluar dorézohen brenda 24 oréve né njésiné ushtarake té
pércaktuar nga komisioni i prefekturés sipas udhézimeve té Ministrisé sé Mbrojtjes.

Neni 15
Grumbullimi i arméve dhe i municionit

Ministria e Mbrojtjes, brenda 5 ditéve nga hyrja né fuqi e kétij ligji, ngarkohet t'i nxjerré
udhézimet e nevojéshme pér njésité ushtarake lidhur me detyrat e tyre pér pranimin, ruajtjen dhe
administrimin e arméve dhe t& municionit té grumbulluar nga dorézimi vullnetar, nga sektori i policisé
pér grumbullimin e arméve dhe nga policité e tjera. Ministria e Mbrojtjes informon, rregullisht,
Komisionin gendror pér sasiné dhe pér llojin e arméve dhe t& municionit t¢ grumbulluar.

KREU IV
REGJISTRIMI | ARMEVE TE MBAJTURA PA LEJE DHE PAJISJA ME ARME

Neni 16
Personat gé pérfitojné té drejtén pér regjistrimin e arméve dhe pajisjen me armé

TE drejtén pér t'u pajisur me armét qé mbajné pa leje, pasi t'i kené regjistruar ato, paraprakisht
dhe né ményré vullnetare, si dhe té drejtén pér t'u pajisur me armé sipas kétij ligji, e pérfitojné
personat si vijon:

a) Drejtuesit dhe ortakét e shogérive tregtare, vendase a té huaja, té regjistruar né gjykatat
shqiptare, gé zotérojné kapital té konsiderueshém.

b) Banorét e zonave kufitare, tokésore, gé paragesin probleme lidhur me rendin dhe siguriné
publike.

Késhilli i Ministrave pércakton llojin e armés, sasiné e municioneve dhe kriteret lidhur me
masén e kapitalit té shogérive tregtare, zonat kufitare, zonat me probleme pér rendin e siguriné
publike, personat g& mund té mbajné armé me leje, si dhe tarifat pér mbajtjen e arméve.

Neni 17
Procedura e regjistrimit

Personat e pérmendur né nenin 16 té kétij ligji, duhet té paragesin njé kérkesé me shkrim, né
dy kopje. Njéra kopje e kérkesés i drejtohet késhillit lokal dhe tjetra komisariatit té policisé.

Personat e pérmendur né gérmén "a" té nenit 16, bashké, me kérkesén duhet té paragesin edhe
déshmi bankare, vértetim té Iéshuar nga zyra e tatimeve dhe e taksave, si dhe déshmi penaliteti.

Personat e pérmendur né gérmén "b" té nenit 16, bashké me kérkesén duhet té paragesin
déshminé e penalitetit dhe vértetimin e l1éshuar nga késhilli i komunés ku banojné.

Né rastin e personave gé mbajné armé pa leje, pas paraqitjes sé kérkesés, komisariati i policisé
i Iéshon atij leje armémbajtjeje té pérkohshme, e vlefshme jo mé shumé se 15 dité.

Leja pér té mbajtur armét jepet me vendimin e komisariatit té policisé, brenda 15 ditéve nga
paraqgitja e kérkesés, pasi merr edhe mendimin e késhillit lokal, duke ¢muar nése personi pérmbush
kushtet e nenit 16, si dhe duke gjykuar, né térési, personalitetin e kérkuesit.

KREU V
DOREZIMI VULLNETAR

Neni 18
Pérjashtimi nga ndjekja penale

Pérjashtohen nga ndjekja penale pér armémbajtje pa lejé personat qé, sipas kétij ligji,
dorézojné vullnetarisht armét qé mbajné pa leje.

Né cdo rast, nuk pérjashtohen nga ndjekja penale pér armémbajtje pa leje personat gé kané
kryer vepra penale duke pérdorur si mjet pér kété géllim armé dhe municion.



Neni 19
Dorézimi vullnetar

Me dorézim vullnetar té arméve dhe t€ municionit do té kuptohet shprehja e vullnetit té lirg,
me shkrim ose me gojé, pérpara sektorit té policisé pér grumbullirnin e arméve ose organeve té tjera té
forcave té armatosura, pér dorézimin e arméve dhe té municionit gé mbahet pa leje.

Sektori i policisé pér grumbullimin e arméve vendos, rast pas rasti, ményrén se si do té béhet
dorézimi fizik i arméve té deklaruara vullnetarisht, sipas paragrafit té mésipérm.

Né rastet kur dorézimi fizik i arméve do té béhet nga veté personi gé ka deklaruar vullnetin
pér ta dorézuar, pas pérpilimit té deklaratés dhe mbajtjes sé njé procesverbali, personi né fjalé pajiset
me njé dokument, t€ vlefshém jo mé shumé se 12 oré nga casti i I&shimit, me ané té té cilit ai
autorizohet dhe udhézohet ta Iévizé armén ose municionin nga vendi ku ndodhet pér né njésiné meé té
afért té forcave té armatosura.

Kur jané sasi t&é médha armésh dhe municioni, personi gé ka shprehur vullnetin pér dorézimin
e tyre duhet té shogérohet nga punonjés té sektorit té policisé pér grumbullimin e arméve.

Neni 20
Detyrimi pér pranim dhe regjistrimi i armatimit

Personat gé dorézojné vullnetarisht armét dhe municionet kané té dréjté t'i dorézojné ato né
njésiné mé té afért té forcave té armatosura ose né komisariatin mé té afért té policisé. Té gjitha njésité
e forcave té armatosura dhe komisariatet e policisé jané té detyruara té pranojné, né ¢do rast, armét
apo municionet gé u dorézohen vullnetarisht nga shtetasit, duke mbajtuar pér kété procesverbalin
pérkatés, si dhe duhet té njoftojné menjéheré sektorin e policisé pér grumbullimin e arméve.
Procesverbali béhet né dy kopje, nga té cilat njéra i jepet personit qé dorézon armét.

Ngarkohet Ministria e Mbrojtjes té japé udhézimet e nevojshme pér pércaktimin e njésive mé
té aférta té forcave té armatosura me dorézuesit e arméve. Kéto udhézime i béhen té ditura edhe
Komisionit Qendror pér Grumbullimin e Arméve, komisioneve té prefekturave, si dhe komisioneve
lokale.

KREU VI
DISPOZITA TE FUNDIT

Neni 21
Sanksionet pér kundérshtimin e procesit té carmatimit

Cdo veprim pér té penguar apo kundérshtuar organet kompetente né ushtrimin e detyrés sé
tyre né zbatim té kétij ligji, pérbén kundérvajtje penale dhe dénohet me gjobé nga 10 000 deri né 100
000 leké ose me burgim deri né 6 muaj.

Neni 22
Caktimi i fondeve

Késhilli i Ministrave, brenda 30 ditéve nga hyrja né fuqgi e kétij ligji, té caktojé fondet e
nevojshme pér pérballimin e shpenzimeve pér krijimin e sektorit té policisé pér grumbullimin e
arméve, si dhe té shpenzimeve té tjera, té nevojshme pér kryerjen e detyrimeve qgé rrjedhin nga ky ligj.

Neni 23

Ngarkohet Késhilli i Ministrave té nxjerré aktet nénligjore pér zbatimin e kétij ligji.

Neni 24
Fugia e ligjit né kohé



Ky ligj do té jeté né fuqi dhe do té sjellé efekte juridike pér njé afat prej njé viti kalendarik.

Neni 25
Hyrja né fuqi e ligjit

Ky ligj hyn né fugi me dekretimin nga Presidenti i Republikeés.

Shpallur me dekretin nr.2185, daté 11.8.1998 té Presidentit té Republikés sé Shqipérisé, Rexhep
Meidani

